




 

'A partenza d''e marenare

 

 

1.

'E marenare parteno,

Mo parte pure Tore

E già me sento 'o core

Sbattere comm'a che!

Penzanno ca 'o «Duilio»

S''o porta e quanno vène,

Chi sa si me vo' bbene?

Chi sa si penza a me?

Povero core!

Povero ammore!

Si Salvatore

Se scorda 'e me,

Famme 'o favore,   (guardando

                                il cielo) 

Si è traditore

Chillu vapore 

Nn''o fà turnà! 

 

3.

Me pare già nu seculo

'A ch'è partuto Tore,

E sso' vintiquatt'ore

Ca s'è spartuto 'a me!

Si me tradisce, figliemo

Rummane senza pate;

Ma, si fa 'o scellarato,

Muorto l'aggi''a vedé!

Povero core!

Povero ammore!

Si Salvatore

Se scorda 'e me,

Famme 'o favore,   (guardando

                                il cielo) 

Si è traditore

Chillu vapore 

Nn''o fà turnà! 

2.

Marò, sulo penzannoce,

me vene 'o friddo e 'a freva!

A me, chi m''o diceva

'E rummané accussì!

Si l'appurasse patemo,

Che ne succedarria?

«Mamma Schiavona mia,

«M'arraccumanno a te!»

Povero core!

Povero ammore!

Si Salvatore

Se scorda 'e me,

Famme 'o favore,   (guardando

                                il cielo) 

Si è traditore

Chillu vapore 

Nn''o fà turnà! 

 


